




МКЦК накусо
И покрај напорите да се постигне мир во светот по двете светски војни, 

вооружениот конфликт и понатаму е важен белег на човечкиот пејсаж. Посегнувањето 
по оружје и понатаму е средство на измирување на разликите помеѓу нациите, 
народите и етничките групи, а смртта и страдањето се негов придружен данок.

Мечународниот комитет на Црвениот крст (МКЦК) беше основан пред скоро 
еден и пол век како признание на оваа тажна реалност. Во средиштето на војна, 
тој бара да се задржи мерка на хуманост. Негово водечко начело е дека дури 
и во војната постојат граници: граници за тоа како се води војна и граници на 
однесување на борците. Правилата што беа востановени имајќи го предвид ова, и 
кои беа прифатени од проблиѓно сите нации во светот, се познати како меѓународно 
хуманитарно право, а нивна основа се Женевските конвенции.

Мисјата на МКЦК е да ги заштити и да им помогне на цивилите и жртвите 
од вооружените конфликти и внатрешните немири, на строго неутрална и 
непристрасна основа.

Негови задачи се: 
�� Посета на воени заробеници и цивилни притворени лица;
�� Барање на исчезнати лица;
�� Пренесување на пораки меѓу членови на семејства разделени како 

резултат на конфликт;
�� Соединување на раселени семејства;
�� Обезбедување на храна, вода и медицинска помош за цивилите што 

немаат пристап до овие основни потреби;
�� Ширење на знаењата за хуманитарното право;
�� Контрола на почитување на правото;
�� Укажување на непочитувањата и давање придонес кох развојот на 

меѓународното право.

Специјалната улога на МКЦК му е доделена од страна на државите преку 
различните инструменти на хуманитарното право. Меѓутоа, водејќи постојан дијалог 
со државите, тој постојано инсистира на својата независност. Само доколку е 
слободен да дејствува независно од која било влада или други органи, МКЦК може 
вистински да им служи на интересите на жртвите од конфликтот, што преставува 
суштина на неговата хуманитарна мисија.

Страниците кои следат даваат преглед на оваа единствена организација, 
нејзините почетоци, цели и идеали, начинот на нејзиното работење, зошто работи на 
таков начин и, конечно, кои се корисниците на нејзинотот дејствување. 



МКЦК во светот

Иако МКЦК е производ на приватна швајцарска иницијатива, неговата работа 
и делокруг се меѓународни. Организацијата има делегации во околу 60 земји во 
светот, изведува активности во повеќе од 80 земји и вработува персонал од скоро 
12.000 луѓе, најголем дел од нив граѓани на земјите во кои тој работи. Околу 800 лица 
вработени во Дирекцијата во Женева, Швајцарија, обезбедуваат основна помош и 
логистика на теренските операции на МКЦК.

Оперативните делегации главо вршат заштита, помош или превентивни 
активности за жртвите во случаи кога постои или кога може да се појави вооружен 
конфликт или насилство. (Подетално за овие активности прочитајте во соодветното 
поглавје).

Регионалните делегации ги покриваат скоро сите земји што не се директно 
засегнати од вооружен конфликт. Овие делегации имаат специфични задачи што 
се однесуваат на оперативни активности од една, и на „хуманитарна дипломатија„, 
од друга страна, (види страна 37). Нивнотот присуство во регионот им овозможува 
внимателно да го наблудуваат развојот н потенцијалните опасности и да 
функционираат како систем на навремено предупредување, овозможувајќи му на 
МКЦК да се подготви за брзо хуманитарно дејствување.

Инфомациите за оваа карта се ажурирани во март 2001.

Правен статус

МКЦК е неутрална, непристрасна и независна хуманитарна организација.
Неговата природа и членство се невладини. Неговиот мандат за зачтита и 

помоч на жртвите од вооружен конфликт му е доделен од страна на државите преку 
четирите Женевски конвенции од 1949 година и нивните дополнителни Протоколи од 
1977 година, валидни неследници на Првата Женевска конвенција од 1864 година.

Мандатот и правниот статус на МКЦК го одвојува како од меѓувладините 
агенции, како што се организациите (НВО). Во поголемиот број земји во кои работи, 
МКЦК има потпишано договори меѓу главната дирекција и властите. Со овие договори, 
кои што се предмет на меѓународно право, МКЦК ужива привилегии и имунитет што 
вообичаено им се даваат на меѓувладини организации, како што е имунитет од правен 
процес, со што е заштитен од административни и судски процеси, и неповредливост 
на неговите простории, архиви и други документи. Таквите привилегии и имунитети 
се неопходни за МКЦК бидејќи тие гарантираат два услова што се основни за неговата 
акција, неутралност и независност. Организацијата има склучено таков договор со 
Швајцарија, со што се гарантира нејзината независност и слобода на дејствување од 
страна на Швајрарската влада. 

Почетоци и развој

МКЦК го должи своето потекло на визијата и одлучноста на еден човек. 
Датум: Солферино, град во северна Италија. Австриската и француската војска 
биле заробени во ужасна битка, и по 16 часа борба, земјата била покриена со 
40.000 мртви и ранети. Истата вечер Henry Dunant, Швајцарец, минувал во тој регион 
службено. Тој бил згрозен од глетката на илјадници војници оставени од страната 



на двете армии да страдаат во исчекување на адекватна медицинска помош. Тој го 
повикал локалното население да му помогне околу ранетите, инсистирајќи да бидат 
згрижени војниците од двете страни.

„... колку многу несреќни мажи беа оставени да лежат безпомошно, на голата 
земја во својата сопствена крв! ... На еден или друг начин мораше да се организира 
доброволна служба.„

 Henry Dunant, Секавање на Солферино (Слика од Carlo Bossoli)

По враќањето од Швајцарија, Dunant ја издаде книгата Сеќавањето на 
Солферино, во која беа содржани два главни повика:

�� Во мирно време да се формираат друштва за помош, со медицински 
сестри што ќе бидат спремни да се грижат за ранетите во време на војна;

�� Овие волонтери, што ќе бидат повикани да им помагаат на воените медицински 
служби, да бидат признаени и заштитени со меѓународни договори.

Во 1863 година, Женевското друштво за социјална грижа, добротворно 
здружение со седиште во швајцарски град со исто име, фромира петчлена комисија 
за да разгледа како можат да се применат идеите на Dunant. Оваа комисија составена 
од – Gustave Mounier, Guillaume-Henri Dufour, Louis Appia, Theodore Maunoir и самиот 
Dunant – го формира Меѓународниот комитет за помош на ранети што подоцна 
прерасна во Меѓународен комитет на црвениот крст (МКЦК).

Потоа, петте основачи се заложија идеите содржани со книгата на Dunant 
да станат реалност. Како одговор на нивната покана, 16 држави и 4 филантропски 
институции испратија преставници на меѓународната конференција што се доржа 
во Женева на 26 октомври 1863 година. Токму на таа Конференција беше усвоен 
препознатливиот амблем – црвен крст на бела основа – и се роди Црвениот крст.

За да се официјализира заштитата на медицинските служби на бојното 
поле и да се добие меѓународно признавање на Црвениот крест и неговите идеали, 
Швајцарската влада одржа Дипломатска конференција во Женева во 1864 година. 
Учествуваа преставници на 12 влади кои ја усвоија спогодбата наречена „Женевска 
конвенција за подобрување на ранетите на војските на бојно поле„, што потоа стана 
прва спогодба на хуманитарното право. После тоа, се одржаа други конференции, на 
кои основното право се прошири на други категории на жртви. Како и што се воените 
заробеници. По втората светска војна , Дипломатската конференција заседаваше 
четири месеци пред да ги усвои четирите Женевски конференции од 1949 година, со 
кои се зајакна зачтитата на цивилите за време на војна. Во 1977 година, Конвенциите 
беа дополнети со два дополнителни Протоколи. 

Глобално движење

Движењето на меѓународниот Црвен крст и Црвена полумесечина е присутно и 
активно во скоро сите земји и опфаќа околу 100 милиони членови и волонтери. Движењето 
е обединето и раководно од седумте Основни принципи – хуманост, непристрасност, 
неутралност, независност, доброволна служба, единство и универзалност – кои 
обезбедуваат универзален стандарс на однесување на сите негови членови. 

Активностите на Црвениот крст и Црвената полумесечина имаат една 
централна цел: без дискриманиција да го спречат и да го олеснат човековото 
страдање и да го заштитат човековото достоинство.



Основни принципи

Основните принципи на Движењето на Црвениот крст и Црвената 
полумесечина, што МКЦК е должен да ги почитува, беа официјално прогласени на 
20-тата Меѓународна конференција на Црвениот крст и Црвената полумесечина, 
одржана во Виена, 1965 година. Тие се:

1.	 Хуманост
Движењето на Црвениот крст и Црвената полумесечина, родено со желба да 
дава помош без дискриминација на ранетите на бојното поле, настојува во 
своето меѓународно и национално својство, да го спречи и ублажи човековото 
страдање каде и да се појави. Негова цел е да го заштити животот и здравјето 
и да обезбеди почитување на човекот. Тоа промовира заедничко разбирање, 
пријатечство, соработка и траен мир меѓу сите народи.

2.	 Непристрасност
Не прави дискриминација во поглед на националност, раса, верско убедување, 
класа или политичка определба. Настојува да ги намали страдањата на 
индивидуите, раководејќи се единствено од нивните потреби, давајќи 
приоритет на најитните случаи.

3.	 Неутралност
За да продолжи да ја ужива довербата од сите, Движењето не може да зазема 
страна во непријателствата и никогаш не учествува во конфронтации од 
политичка, расна, верска или идеолошка природа.

4.	 Независност
Движењето е независно. Националите друштва, иако се дел од хуманитарните 
служби на своите влади и се потчинети на законите на своите земји, за да можат 
да дејствуваат во согласност со принципите на Движењето, мора секогаш да ја 
запазуваат својата автономност.

5.	 Доброволна служба
Тоа е движење за доброволна помош, што ниту на еден начин не е мотивирано 
од желбата за добивка.

6.	 Единство
Во секоја земја може да има само едно друштво на Црвен крст и Црвена 
полумесечина. Тоа мора да биде отворено за сите. Мора да ја врши својата 
хуманитарна работа на целата територија.

7.	 Универзалност
Движењето на Црвениот крст и Црвената полумесечина, во кое сите друштва 
имаат ист статус, делат исти одговорности и должности, помагајчи си едно на 
друго, е распространето во целиот свет. 



Движењето го сочинуваат:
�� Меѓународен комитет на Црвен крст (МКЦК);
�� Национални друштва на Црвен крст и Црвена полумесечина (национални 

друштва)
�� Меѓународна Федерација на Друштвата на Црвен крст и Црвена 

полумесечина (Федерација).

МКЦК Федерацијата и секое национално друштво се независни тела. Секое од 
нив има свој статут и нема ингеренции над другите. Тие се состануваат секоја втора 
година на Советот на делегати. Покрај тоа, тие се состануваат , во принцип на секои 
четри години, со преставници на државните потписнички на Женевските конвенции, 
на меѓународна конференција на Црвен крст и Црвена полумесечина.

Поделба на одговорности

Статутите на Движењето на Црвен крст и Црвена полумесечина ги 
дефинираат односите меѓу институциите на Црвениот крст и Црвената полумесечина. 
Одговорностите на секоја од компонентите на Движењето беа понатаму разјаснети 
и усовршени со Севилската спогодба, усвоена од Советот на Делегати во 1997 
год. Севилската спогодба му ја доделува на МКЦК улогата на водечка агенција за 
меѓунардни операции водени од Црвениот крст и Црвената полумесечина во случаи 
на вооружен конфликт и внатрешни немири, вклучувајќи активности во корист на 
раселените лица.

МКЦК треба да потврди дали потенцијалните друштва на Црвен крст и Црвена 
полумесечина ги исполнуваат критериумите за членство во Движењето и дали тие 
се во состојба да ги спроведуваат своите активности во согласност со Основните 
принципи. Ако е така, МКЦК официјално ги признава. Националните друштва може 
потоа да побараат и да се придружат на Федерацијата. Во пракса, молбите се 
разгледуваат заеднички од страна на МКЦК и Федерацијата.

Подобрување на животните услови на ранливите лица: цел на стратегија 
донесена во 1999 од страна на учесниците на 27-та меѓунардна конференција на 
Црвениот крст и Црвената полумесечина.

Кој е кој во Движењето

Меѓународниот комитет на Црвениот крст е основачко тело на Движењето. 
Покрај извршувањето на оператините активности за заштита и за помош на жртвите 
од војна, тој е промотор и чувар на Основните принципи. Заедно со Федерацијата 
тој ги организира статутарните состаноци на Движењето.

Националните друштва на Црвениот крст и Црвената полумесечина ја 
отелотворуваат работата и принципите на Движењето на Црвениот крст и Црвената 
полумесечина во околу 180 земји. Наципоналните друштва дејствуваат како помошни 
на јавните органи во своите земји на хуманитарно поле и обезбедуваат повеќе услуги, 
вклучувајќи помош при катастрофи и здравствени и социјални програми. За време 
на војна, националните друштва му помагаат на загрозеното цивилно население, и 
таму каде што е соодветно, им помагаат на воените медицински служби.

Меѓународната федерација на друштвата на Црвениот крст и Црвената 
полумесечина работи врз основа на Принципите на Движењето на Црвениот 



крст и Црвената полумесечина со цел да ги инспирира, олесни и промовира сите 
хуманитарни активности кои се вршат од страна на нејзините членки-националните 
друштва, за подобрување на состојбата на најзагрозените лица. Основана во 1919 
година, Федерацијата ја управува и координира меѓународната помош на движењето 
за жртвите од природни и технолошки катастрофи, на бегалците, и во вонредни 
здравствени состојби. Таа дејствува како официјален преставник на своите членки-
друштва, и го зајакнува нивниот капацитет за тие ефикасно да се подготват за случаи 
на катастрофи и извршување на социјални и програми. 

Амблеми на хуманоста

Од самиот почеток. Основачите на МКЦК ја сфатија потребата за единствен, 
универзален и лесно препознатлив на сите. По нивно убедување, амблемот требаше да 
ги заштитува не само лицата ранети во битка но исто така и оние што им носеа помош. 
Тој требаше, исто така, да ги заштитува сите медицински единици, вклучувајќи ги и 
оние на непријателот. Идејата се состоеше во тоа самото негово забележување да ги 
натера борците да покажат воздржување и почит. На Меѓународната конференција 
од 1863 (види страна7) беше усвоен црвен крст на бела основа (обратно од 
националнотот швајцарско знаме) како препознатлив знак на друштвата што носат 
помош на ранети војници (подоцна национални друштва). Една година подоцна, тој 
беше признат на Дипломатската конференција како препознатлив знак на воените 
медицински служби, и санкциониран со хуманитарното право со усвојување на 
Женевската конвенција како препознатлив знак на воените медицински служби, и 
санкциониран со хуманитарното право со усвојувањето на Женевската конвенција 
од 1864 год. Меѓутоа, во 1876, Отоманската империја реши да ја користи црвената 
полумесечина наместо црвениот крст. Неколку држави ја следеа таа постапка и во 
1929 година беше официјално призната, заедно со црвениот лав и сонцето, амблем 
што им беше користен од Иран во тоа време (сега не е повеќе во употреба).

Денеска, сите 176 национални друштва, за да се идентификуваат, користат 
или црвенкрст или црвена полумесечина- таканаречена индикативна употреба на 
амблемите. Во секој случај, тие го користат истиот амблем како и медицинските 
служби на воените сили во своите земји за време на конфликт, таканаречена 
заштитна употреба.

Во последните години, Движењето размислува за можни промени на 
користењето на амблемите заради два особени проблеми. Некои друштва што сакаат 
да станат дел од Движењетоне се чувствуваат пријатно кога користат било кој од 
двата постојни амблема. Magen David Adom, Израелското друштво, сака да користи 
свој сопствен амблем – црвената Давидова звезда – а некои Друштва би сакале да 
ги користат црвениот крст и црвената полумесечина. Според сегашните правила 
содржани во Женевските конвенции, не е прифатливо ниту едното ниту другото. 
Има исто така несогласувања во однос на тоа дека користењето на црвен крст и 
црвена полумесечина може да создаде проблеми ако истите погрешно се толкуваат 
од било која од страните. За да ги разреши овие проблеми, Движењето предложи 
дополнителен амблем на дипломатска конференција. Дополнитениот амблем на 
дипломатската конференција не би имал никакви потенцијални политички, верски 
или кулурни конотации, со тоа би се обезбедило решение и за сегашните и за идните 
проблеми. Сегашните Национални друштва би можеле да продолжат да користат 
црвен крст и црвена полумесечина, како што го прават и сега.



Употреба и злоупотреба на амблемот

Според Женевските конвенции, употребата на амблемот како заштитен инструмент 
значи видливо изразување на заштита на лица (членови на воени медицински 
служби, волонтери на национални друштва, делегати на МКЦК и тн.), медицински 
единици (болници, амбуланти за прва помош, итн) и транспортни средства. 

Употребата на амблемот како индикативен инструмент покажува дека лицето 
или објектот има врска со движењето. За да се избегне забуна со користењето на 
амблемот како заштитен инструмент, црвениот крст и црвената полумесечина што се 
користат за индикативни цели се со помала димензија.

Злоупотребата на амблемот како заштитен инструмент, во време на војна, го 
загрозува целокупниот заштитен систем востановен со хуманитарното право.

Злоупотребата на амблемот, како индикативен инструмент, го потценува 
неговото значење во ошите на јавноста и на тој начин ја намалува неговата заштитна 
моќ за време на војна.

Во случаи на злоупотреба на амблемот како заштитен инструмент, улогата на 
МКЦК е да ги потсети завојуваните страни на нивната должност да го почитувааат 
амблемот и за мерките што треба да се превземат против оние што не го употребуваат 
правилно, бидејќи државите имаат примарна одговорност за почитување на 
амблемот. Таму каде што амблемот се злоупотребува како индикативен инструмент, 
МКЦК бара од националните друштва да ги превземат потребните дејствија за да се 
запрат таквите практики.

Правила на војна

Меѓународното хуманитарно право, познато и како закон за вооружени 
конфликти, или воено право, е корпус на правила, кои за време на војна ги заштитуваат 
лицата кои не учествуваат или кои повеќе не учествуваат во непријателствата. Тоа 
ги ограничува методите и средствата за војување. Негова централна цел е да ги 
ограничи и спречи човековите страдања за време на воружен конфликт. Правилата 
треба да се почитуваат не само од владите и нивните вооужени сили, туку и од 
вооружените групи од спротивната страна и која било друга страна во конфликтот.

Четирите Женевски конвенции од 1949 година и двата дополнителни Протоколи 
од 1977 се основните инструменти на хуманитарото право.другите хуманитарни 
текстови го вклучуваат Женевскиот протокол цо кој се забранува употреба на гас. 
Конвенцијата на Обединетите нации од 1980 за некои конвенционални опужја и 
Отавската конвенција за нагазни мини. 

Четирите Женевски конвенции од 1949 година, се применливи во случаи на 
меѓународни вооружени конфликти. Тие пропишуваат дека цивилите и лицата што 
не учествуваат или кои веќе не учествуваат активно во непријателствата, како што 
се ранетите или заробените борци, мора да бидаат поштедени и хумано третирани. 
Тие исто така ја наведуваат улогата што МКЦК ја има во намалувањето на човековото 
страдање. Покрај тоа, член 3, заеднички за сите четири Женевски конвенции. Го 
овластува МКЦК да ги понуди своите услуги цо случај на внатрешни вооружени 
конфликти и пропишува минимум заштита на жртвите во такви околности.

Во почетокот на 2001 година, 189 земји беа потписнички на Женевските 
конвенции. 

Двата дополнителни Протокола од 1977 год. ги дополнуваат Конвенциите. 



Тие имаат за цел да ја ограничат примената на насилство и да го заштитат 
цивилното население, засилувајќи ги правилата што се однесуваат на водење на 
непријателствата.

Како се дефинира што е тоа конфликт?
Меѓународен вооружен конфликт вклучува вооружени сили од најмалку две 

држави.
Внатрешен вооружен конфликт е конфронтација на територија на една 

држава меѓу редовните сили и препознатливи вооружени групи, или меѓу вооружено 
групи.

Внатрешни немири се појавуваат кога државата употребува вооружена сила 
за да воспостави и одржи ред, без притоа да постои целосно развиен вооружен 
конфликт.

Внатрешна тензија се случува кога, во отсуство на внатрешни немири, се 
користи сила како превентивна мерка за да се одржи законот и редот.

Развој на правото
Бидејќи приросата на војување се менува, треба да се истражуваат нови 

полиња и развој на меѓународното право. Почнувајќи со првата Женевска конвенција 
од 1964., МКЦК работи на подобрување на заштитата на воените жртви со усвојување 
на нови законски стандарди. Неговите правни експерти организираат и учествуваат 
на состаноци и конференции на хуманитарни теми. Преку својата советничка служба 
за меѓународно хуманитарно право, МКЦК исто така ги охрабрува државите да ја 
вградат во законодавството примената на меѓународното право на национално ниво. 
Правните експерти на МКЦК во главната дирекција во Женева и на терен им даваат 
техничка помош на државите, на пример кога е во прашање законодавството според 
кое им се суди на обвинетите за воени злосторства и кога е во прашање заштитата на 
амблемите на црвениот крст и црвената месечина.

Исто така, МКЦК бара начини да ја подобри примената на правото. Тој спроведе 
студија за вообичаените меѓународни правила во светот, за да идентификува во 
кои случаи опчто прифатените практики можат да се вградат во пишаните закони 
и спогодби. Покрај тоа, тој промовира запознавање и почитување на законот (види 
исто така Превентивно делување, страна 34.)

Оперативните активности на МКЦК се комплементарни на неговата законска работа. 
Покрај обезбедувањето помош на загрозеното население, МКЦК, со своето присуство на 
терен, е во привилегирана позиција да го контролира почитувањето на хуманитарното 
право, да ги наблудува одблиску проблемите со кои се соочуваат жртвите во вооружен 
конфликт во нивниот секојдневен живот, и да иницира развој на нов закон.

Кого штити меѓународното хуманитарно право?
Првата Женевска конвенција (1949) ги заштитува ранетите и болните на 

вооружените сили на бојното поле;
Втората Женевска конвенција (1949) ги заштитува ранетите, болните и 

бродоломниците на вооружените сили на море;
Третата Женевска конвенција (1949) ги заштитува воените затвореници



Четвртата Женевска конвенција (1949) ги заштитува цивилите;
Дополнителен Протокол I (1977) ја засилува заштитата на жртвите од 

меѓународни вооружени конфликти;
Дополнителен Протокол II (1977) ја засилува заштитата на жртви во внатрешни 

конфликти.

Кога се појавува прекршување ...
Ако МКЦК забележи кршење на правилата на водење војна, тој во доверлива 

форма им се обраќа на властите одговорни за инцидентот. Ако прекршувањата се 
сериозни, доколку ие се повторуваат и доколку нивното постоеље се востанови со 
сигурност, а во случаи кога доверливите укажувања до властите не успеале да ја 
поправат состојбата, тој го задржува правото да заземе јавен став објавувајќи го 
таквото непочитување на меѓународното право, под услов таквото јавно изнесување 
да биде во интерес на оние што се погодени или загрозени од прекршувањата. 
Таквиот пристап претавува исклучок.

МКЦК нема задача да истражува или да обвинува за прекршувањата. 
Државите потписнички на Женевските конвенции се обврзани во своето национално 
законодавство да внесат одредби за казнување на оние кои го кршат меѓународното 
хуманитарно право, вклучувајќи обвинување или екстрадиција на воените злосторници. 
Прекршителите може да бидат изведени или пред националните судови на различни 
држави, или пред меѓународен трибунал. Римскиот Статут на Меѓународниот суд за 
злосторства што беше потпишан во јули 1998 година, отвори пат за создавање на 
меѓународно признато тело кое би им судело на извршителите на воени злосторства 
кои поради една или друга причина избегнале судење од страна своите национални 
судски системи. Во судските правила за водење на постапка, персоналот на МКЦК 
е иземен од обврската да доставува докази, бидејќи доколку вработените бидат 
повикани како сведоци во судски постапки, тогаш би се загрозила неутралноста на 
организацијата, загрозувајќи го непристрасниот пристап до жртвите.

Која е разликата меѓу меѓународното хуманитарно 
право и законот за човекови права?

Меѓународното хуманитарно право е многу бликсо со законот за човекови 
права, со тоа што и обете се однесуваат на правата на секое човечко суштество 
на неговиот или нејзиниот физички интегритет и достоинство без разлика на 
околностите. Меѓутоа, имајќи ја предвид природата на хуманитарното право – да 
го минимизира страдањето во вооружен конфликт – овој правен инструмент содржи 
правила што се многу поспецифични од оние содржани во спогодбите за човекови 
права, како што се правилата што се однесуваат на средствата и методите на 
војување. Иако различни, законот за човекови права и меѓународното хуманитарно 
право се комплементарни.

Оружје: спречување на најлошото
МКЦК внимателно следи дали оружјето што се користи и што се усовршува 

одговара на постојните правила со меѓународното право.
Ограничување на средствата и методите на војување



Ограничување на средствата и методите на војување Во врска со проблемот 
на оружјето постојат два аспекта што се од хумантарна природа. Прво, дали 
оружјето е од таков вид што не прави разлика во однос на жртвите, со што е поголема 
веројатност тоа да предизвикува смрт или повреда на цивилното население? И 
второ, дали предизвикува поголеми страдања отколку што е потребно за одредена 
воена цел? Овие проблеми беа централни на неодамнешната светска кампања за 
забрана на нагазни мини, што кулминираше во Конвенцијата за забрана на употреба 
складирање, производство и пренесување на нагазни мини и нивно уништување, 
попозната како Отавска спогодба. И други оружја, од повеќето луѓе, вклучувајќи 
ги дури и воените кругови, се сметаат за ужасни тие не му припаѓаат дури ни на 
бојното поле. Овде спаѓаат оружја специјално проектирани за да ослепат, отрујат 
или предизвикаат инфективни болести или неизбежна смрт. 

Убедувањето дека некои 11 оружја се „надвор од дозволените граници„ 
доведе до потпишување на меѓународни договори за забрана на употреба на дум-
дум куршуми (1899), хемиски оружја (1899, 1925 и 1993), биолошки оружја (1925 
и 1972), и во најново време, ласерски оружја за ослепувања (1995), прв случај на 
забрана на оружје пред да биде употребено на бојното поле. МКЦК ги охрабрува 
државите да воведат национални механизми за ревизија, како што се бара во член 
36 од дополнителниот Протокол I од Женевските конвенции, за да се утврди дали 
оружјата што тие имаат намера да ги усовршат, купат или употребат би го прекршиле 
меѓународното хуманитарно право. Кога се спроведуваат овие ревизии мора да се 
земат предвид голем број фактори, вклучу- вајќи и тоа дали едно оружје спаѓа во 
категоријата на тие што предизвикуваат преку- мерни повреди или непотребни 
страдања. Во тој поглед, МКЦК исто така ги охрабрува државите да ги разгледаат 
ефектите што оружјата ги предизвикуваат на здравјето и истите да ги споредат со 
другите фактори, како што е воената неопходност. Потребни се посебни ригорозни 
мултидисциплинарни ревизии за оружја коишто предизвикуваат повреди и имаат 
непознати влијанија. 

Постоење на нерегулирано оружје 
Друг загрижувачки фактор во хуманитарните кругови е нерегулираното 

зголемување на бројот на малокапибарските воени оружја. Во поголем број 
конфликти во последната декада, предизвикан е помал број на смртни случаи и 
повреди од големи конвенуионални оружја, како што се проектили, тенкови, авиони 
и воени бродови, отколку од малокалибарски и лесни оружја. Овие оружја се’ побргу 
доѓаат до рацете на паравојските и милициите, востаничките групи, криминалните 
организации и другите недржавни фактори. Секој, дури и деца, може да ракува со 
нив, бидејки тие се лесни за носење и едноставни за ракување и бараат мала или 
никаква обука. Брзопотезно огнено оружје може да се добие по цена многу пониска 
од производната. 

Постојат силни докази што укажуваат дека широката распространетост на 
воениот тип оружја има погубно влијание врз почитувањето на хуманитарното право 
и врз давањето помош на жртвите од војна заштитени со ова право. МКЦК даде голем 
придонес со своја експертиза кон растечките меѓународни расправи за тој проблем, 
ставајќи акцент на цената што цивилното население ја плаќа поради слободниот 
проток на оружје и муниција, и бара од владите да го почитуваат хуманитарното 
право при донесувањето одлуки за трансфери на оружје. 



Во своите активности за заштита на луѓето во вооружен конфликт или 
насилство, мисијата на МКЦК се состои во обезбедување на целосно почитување на 
словото и духот на меѓународното хуманитарно право. Тој бара: 

�� да се сведе на минимум опасноста на која се изло- жени луѓето; 
�� да се спречи и да се запре злоупотребата на којашто тие се изложени;
�� да им обрне внимание на нивните права и да помогне да се слушнат 

нивните гласови; 
�� да им донесе помош. 

МКЦК го прави тоа останувајќи блиску до жртвите на конфликтот и насилството 
одржувајки доверлив дијалог и со државните и со недржавните органи.

Видоизменета стратегија 
Првиот официјален чекор што го превзема МКЦК кога ќе се појави конфликт, 

е да ги потсети властите во врска со нивите одговорности и обврски кон цивилното 
население, затворениците, ранетите и болните борци, давајќи приоритет на 
почитувањето на нивниот физички интегритет и достоинство. Откако ќе изврши 
независно испитување на терен, МКЦК доставува препораки до властите за реалните 
мерки - превентивни и корективни - за да се подобри нивната состојба. 

Во исто време, МКЦК превзема самостојни акции за да одговори на најитните 
потреби, главно преку: 

�� доставување помош; 
�� евакуација и/или трансфер на загрозените лица; 
�� воспоставување и зачувување на семејните врски и барање на исчезнати 

лица. 

Тој исто така превзема програми со долгорочна, конструктивна перспектива, 
вклучувајќи техничка и материјална соработка со затворските власти. 

Заштита на цивили 
Во текот на денешните конфликти, цивилите многу често се изложени на 

ужасни премрежија, понекогаш како директни цели. Масакри, земање заложници, 
сексуална злоупотреба, прогонување, протерување, насилно преместување и 
ограбување и намерно оневозможување на пристап до вода, храна и здравствена 
грижа, се некои од практиките што шират ужас и страдање на цивилното население. 

Хуманитарното право е засновано на принципот на имунитет на цивилното 
население. Лицата што не учествуваат во непријателствата не смеат да бидат 
напаѓани во ниту еден случај; тие мора да бидат поштедени и заштитени. Во однос 
на меѓународните вооружени конфликти, Четвртата женевска конвенција од 1949 
година и дополнителниот Протокол I од 1977 год., содржат специфични одредби 
што ги штитат цивилните лица и цивилниот имот. Во однос на внатрешни вооружени 
конфликти, цивилното население има право на заштита, врз база на член 3, заеднички 
на сите четири Женевски конвенции. 

МКЦК е постојано присутен во подрачја каде што цивилното население е 
особено изложено на опасност. Неговите делегати одржуваат редовен дијалог 
со сите носители на оружје, без разлика дали се тие членови на вооружени сили, 
бунтовнички груnи, полициски сили, паравоени сили или други групи што учествуваат 
во борбите.



Раселување заради конфликт 
Вооружениот конфликт често предизвикува обемни раселувања на цивили, 

како вон меѓународните граници така и во границите на погодените земји. Во 
повеќето случаи, овие луѓе морале да остават скоро се” што поседувале. Тие се 
присилени да патуваат на долги растојанија, често одејќи пеш, барајќи безбедно 
место далеку од борбите. Семејствата се распрснати, децата губат контакт со своите 
родители во хаосот на борбата, постарите, премногу слаби за да превземат таков 
напорен пат се оставени да се снаоѓаат сами. Бегалците и внатрешно раселените 
лица ги губат своите служби и средства за заработување на свој приход. Затоа, за 
своето преживување барем во првиот момент, тие остануваат зависни од добрата 
волја на нивните домаќини и од хуманитарните агенции. 

Кога лицата се раселени во рамките на границите на својата земја како 
резултат на вооружен конфликт, тие формираат дел од погоденото цивилно 
население. Како такви, тие се заштитени со хуманитарното право и користат 
заштита и помош од соодветните програми на МКЦК. Секако, имајќи ја предвид 
многу сложената ситуација во која се наоѓаат многу внатрешно раселени лица, 
тие сочинуваат голем процент од корисниците на активностите на МКЦК. Таму 
каде што локалните власти не се во можност да го сторат тоа, МКЦК ги обезбедува 
наитните потреби на раселените лица. Меѓутоа, правејќи го тоа, тој има во вид дека 
ресурсите на заедниците домаќини се ограничени кога е во прашање сместувањето 
на новопристигнатите, и на тој начин ги прави и нив ранлива група, и дека оние што 
останале можат исто така да се соочат со крајни тешкотии и опасност. Имајќи го сето 
тоа предвид. МКЦК им одобрува на корисниците програми за помош. Одлучувачки 
фактор е ранливоста, а не припадноста на некоја посебна категорија. 

Луѓето што пребегнале преку меѓународни грдници се сметаат за бегалци и 
користат заштита и помош од Канцеларијата на Високиот комесаријат за бегалци 
на Обединетите нации (UNHCR). Bo такви случаи, МКЦК дејствува само на помошно 
ниво, посебно онаму каде бегалците се заштитени со хуманитарното право или кога 
неговото присуство се бара како посебно независен и неутрален посредник (на 
пример, за време на напади на бегалски кампови). Тој исто така обезбедува сервиси 
за пораки на Црвен крст, за да им овозможи на бегалците да воспостават контакт со 
членовите на семејството од кои се раз- двоени како резултат на конфликтот (види 
Обновување на семејни врски, страна 26). 

МКЦК верува дека во голем број случаи кршењето на меѓународното право е причина 
за раселување. Затоа, покрај оперативната работа во име на бегалците и раселените лица, 
тој се труди да врши дисеминација и да го промовира почитувањето на хуманитарното 
право со цел да се спречи раселувањето. (Види Превентивно дејство, страна34.)

Жените и војната 
МКЦК им помага на жените - жртви на конфликт како дел од својот поширок 

мандат за заштита и помошна сите жртви од конфликти. Меѓутоа, бидејќи жените имаат 
потреба од специфична заштита, имаат здравствени и друг вид на потреби, МКЦК го 
концентрира своето внимание гарантирајќи дека на овие потреби адекватно и соодветно 
ќе одговори во рамки на сите свои активности. Тој има превземено официјална обврска 
да стави акцент врз заштитата на жените и девојките, и да ја прошири свеста меѓу сите 
оние што носат оружје дека сексуалното насилство, во сите свои форми, е забрането со 
хуманитарното право, и треба да биде енергично спречено. 



Жените и девојките претежно го доживуваат вооружениот конфликт како 
цивили и како такви се често излoжени на акти на насилство, вклучувајќи: 

�� смрт и повреди од непробирливи воени напади и распространетост на мини;
�� недостаток на основни средства за преживување и здравственанега;
�� органичување на средствата за нивно издржување и за издржување на 

нивните семејства. 

Исчезнувања. земање заложници, измачување. затворање, насилно 
регрутирање во вооружените сили, раселување сето тоа им се случува на жените и 
на девојките како и на мажите и момчињата.

Поточно - но не исклучиво врз жените и девојките се врши сексуално 
насилство. Откако постојат војните, силувањето и други облици на сексуално 
насилство се користени како средство на војување за понижување и подјармување 
на непријателот. Насилства како што се силување, присилна проституција, сексуално 
ропство и присилно забременување или присилно прекинување на бременост се 
гнасни напади на животот, на физичкиот и психичкиот интегритет на личноста, и се 
признаени како такви во рамки на хуманитарното право. 

Иако жените честопати се прикажувани исклучиво како жртви, тоа не 
одговара на реалноста. Жените низ целиот свет покажуваат дека не само што можат 
да бидат исклучително издржливи, туку дека тие исто така можат да ги употребат 
своите способности за снаоѓање при вршењето на нивните секојдневни улоги како 
глави на домаќинства, обезбедувачи на средства и пружање грижа за семејствата 
и заедниците. Таквиот капацитет помага да се одржат и повторно да се изградат 
заедниците што се раздвоени од конфликтот. 

Жените исто така земаат активно учество во војна, во директна борба како 
дел од воената сила или помагајќи им на своите мажи што се борат. Како борци, 
заробени од непријателот, на жените им следува заштита, според хуманитарното 
право, еднаква како и на мажите. Правото ја признава потребата на жените за 
специјална заштита според нивните специфични потреби.

Заштита на притворени лица 

Во случаи на меѓyнародни вооружени конфликти, Женевските конвенции 
им даваат право на делегатите на МКЦК да ги посетат воените заробеници и 
притворените цивили. Нивното спречување да ја извршат оваа мисија би значело 
кршење на хуманитарното право. 

Во внатрешни вооружени конфликти и состојби на внатрешни насилства, 
член 3 заеднички на четирите Женевски конвенции и Статутите на Движењето, го 
овластува МКЦК да ги понуди своите услуги да ги посети притворените и многу елади 
го прифаќаат неговиот предлог да го стори тоа. 

Лишени од слобода: висок степен на ранливост 
Кога се лишени од сло6ода луѓето се во ситуација на висока ранливост во однос 

на органите што ги притвораат и на околностите во затворот. Оваа ранливост е посебно 
присутна во време на конфликт и внатрешни насилства, кога прекумерната и незаконската 
употреба на сила е секојдневна појава а структурните слабости се влошуваат. 

МКЦК работи за да: 



�� спречи или стави крај на исчезнувања и егзекуции по итна постапка, 
измачувања и лошо однесување; 

�� обнови семејни врски таму каде што се прекинати; 
�� ги подобри условите на притвор каде што е неопходно и во согласност со 

постоечкиот закон. 

Тој го прави ова преку вршење посети на местата на притвор. Врз основа на 
неговите заклучоци,тој контактира со властите строго доверливо и, доколку тоа е 
неопходно, обезбедува материјална или медицинска помош за притворените. 

За време на посетите, делегатите на МКЦК водат разговор во четири очи со 
секое притворено лице. Тие ги забележуваат деталите на притворените за да може да 
ги следат се до нивното ослободување; притворените ги опишуваат хуманитарните 
проблеми со кои можеби се соочуваат. 

Воздржувајќи се да завземе сгав за причините на нивното затварање или 
заробување, МКЦК настојува притворените лица да добијат судски гаранции што им 
следуваат според хуманитарното право. 

Услови за вршење на посети на МКЦК 
Пред да започне со посети на местата за притвор, МКЦК најпрвин доставуеа 

до властите неколку стандардни успови. На делегатите гло- ра да им се дозволи: 
�� да ги посетат сите притворени лица што потпаѓаат под мандатот на МКЦК 

и да имаат пристап до сите места каде тие се затворени; 
�� да направат интервју со нив по свој избор без сведоци; 
�� да состават, за врегле на посетите, списоци на притворените лица кои 

спаѓаат под мандатот на МКЦК, или да ги добијат таквите списоци од 
властите што делегатите можат да ги проверат и, ако е неопходно, да ги 
комплетираат; 

�� да ги повторат посетите на притворените лица по свој избор, а бројот на 
посетите ќе зависи од нивниот наод; 

�� да ги обноват семејните врски; 
�� да обезбедат итна медицинска и материјална помош, според потребите. 

Обновување на семејни врски 

Централната агенција на Служба барање работи на обновување на семејни 
врски во сите ситуации на вооружен конфликт или внатрешни насилства. Секоја 
година се отвараат стотици илјади нови случаи на лица што се бараат од страна на 
нивните роднини, без разлика дали се работи за раселени лица, бегалци, притворени 
или исчезнати лица. Оние коишто се лоцирани имаат можност да испратат и да 
добијат пораки преку Црвен крст и/или да стапат во контакт со своите семејства, 
благодарение на распространетата мрежа во светот, потпомогната од МКЦК, во која 
спаѓаат повеќе од 180 национални друштва на Црвен крст и Црвена полумесечина.

Врска со нвдворешноста 

Во меѓународни вооружени конфликти, Централната агенција на Служба 
барање на МКЦК ја исполнува задачата што му е доверена со меѓународното право 
за собирање, обработка и пренесување информации за заштитените лица, односно 
воени заробеници и притворени цивилни лица. 



За притворените лица и нивните семејства, добивањето вести од нивните 
сакани секогаш е од голема важност. Во голем број ситуации, МКЦК им овозможил 
на воените заробници, на притворените цивили, на притворените лица кои се 
притворени од безбедносни причини, и понекогаш дури на обичните притворени 
лица да комуницираат со своите роднини.

Раселени семејства 
3ачувувањето на семејната клетка е универзално право гарантирано со закон. 

МКЦК прави се што е во негова моќ да ги соедини лицата одвоени заради конфликтот. 
лоцирајќи ги и соединувајќи ги со нивните семејства. Посебно внимание се посветува 
на ранливите групи, какви што се децата без придружба или постарите лица. 

Понекогаш, патната исправа обезбедена од МКЦК е единственото средство 
за сиромашното лице без лични документи да се соедини со своето семејство што е 
сместено во трета земја или да се врати во земјата од која потекнува. Се поголемиот 
број на бегалци и лица што бараат азил значи дека од МКЦК се повеќе се бара да 
издава патни документи за лица што добиле овластување да се сместат во земја - 
домаќин.

Исчезнати лица 
Дури и кога пукањето престанало, војната продолжува да ги прогонува 

семејствата на исчезнатите лица. Дали се тие сеуште живи? Дали се тие повредени 
или затворени? Семејствата имаат право да знаат. Меѓyнародното право ги обврзува 
сите страни во конфликтот да дадат одговори на овие прашања. МКЦК помага 
во овој процес, собирајќи информации за исчезнатите лица или активирајќи ги 
механизмите заедно со властите со цел да се разјасни судбината на исчезнатите 
лица и информирајќи ги нивните семејства.

Денешните модерни хуманитарни катастрофи се карактеризираат со појава 
на крајни насилства, најчесто усмерени кон цивилите. Тие најчесто се совпаѓаат или 
се индиректна причина на други кризи како што се глад, епидемија и економски 
немири. Комбинираните ефекти може да го доведат цивилното население во крајна 
опасност, нивните механизми за преживување се доведени до крајност и тие имаат 
огромна по- треба од помош. Затоа, примарната цел на помошта на МКЦК, е да ги 
заштити животите и здравјето на цивилите, да им ја олесни нивната мака и да обезбеди 
последиците од конфликтот - болест, повреда, глад или изложување на елементарни 
непогоди да не ја загрозат нивната иднина. Додека итната помош спасува животи и 
ги ублажува најтешките ефекти од војната, МКЦК секогаш настојува да ја поврати 
способноста на лугето да почнат да се грижат самите за себе. Помошта може да биде 
во различни форми, во зависност од регионот и природата на кризата. Таа може да 
опфати обезбедување на храна и/или лекови, но обично се состои во зајакнување 
накапацитетот за испорака на основни услуги, како што се изградба или поправка на 
Водоводните системи или медицинските капацитети и обука на персоналот, хирурзи 
и ортопедски техничари за давање примарна здравствена грижа. 

Во текот на некои конфликти, можно е користење на незаконски тактики од 
секоја од страните, како што е блокирање на храна и други основни производи, 
опструкција на довод на вода и намерно уништување на жетвата и инфраструктурата. 
Во такви случаи, пред да обезбеди помош, МКЦК настојува да го спречи или да го 



прекини насилството, ставајќи им ги до заење на страните нивните одговорности 
кога е во прашање хуманитарното право. Пред да започне било каква програма за 
помош, МКЦК прави внимателна проценка за тоа што и треба на секоја група, во 
контекст на нејзиното опкружување. за помошта да биде соодветна. Покрај тоа, 
МКЦК внимава артиклите да се дистрибуираат во согласност со принципите на 
хуманост, непристрасност и неутралност (види страна 9). 

Во постојаното настојување да го подобри квалитетот на своето делување, 
МКЦК темелно ја набљудува секоја програма од почеток до крај, ја прилагодува 
кон развојот на ситуацијата, а кога таа ќе заврши ја проценува научената лекција и 
начините како тоа да го направи подобро следниот пат. Политиката на проценка нд 
МКЦК се однесува на секоја сфера на неговата активност, не само на операциите за 
помош, за да може да обезбеди најдобар можен одговор на различните потреби на 
жртвите од конфликтот.

Економска безбедност 

Економска безбедност значи дека домаќинството е самодоволно и може 
да ги задоволи своите економски потреби. Во текот на конфликт или криза кога 
раселувањето, кражбите, огра6увањата и уништувањето на имот и инфраструктура 
се вообичаена појава, домаќинствата можеби повеќе нема да бидат во можност да 
се грижат самите за себе и притоа стануваат зависни од надворешна помош. 

Во својот пристап кон давањето помош во контекст на вооружен конфликт, 
МКЦК се фокусира врз динамиката на стопанисувањата на домаќинствата и се 
грижи како за средствата за производство, за покривање на сите економски потреби 
на домаќинството, така и за обезбедување на ресурси за задоволување на овие 
потреби. Иако некои по- треби се поважни од други - храната и водата, на пример, се 
витални - многу често постои тенденција да се заборави, во кризни ситуации, дека 
на човечкото суштество му е потребно повеќе од храна за да преживее. Затоа, МКЦК 
ги зема предвид сите основни економски потреби на домаќинството, како што се 
сместување, облека, прибори за домаќинство и гориво.

Во зависноr,т од степенот на губитоv,от на економската сигурност, МКЦК 
користи еден од трите типови на помош: 

�� Економска помош: да ги заштити виталните сред-ства за производство на 
жртвите, така што тие можат да го одржат нивниот продуктивен капацитет 
и економска независност на ниво на домаќинство колку што е можно 
повеќе; 

�� Помош за опстанок: да ги заштити животите на жртвите од конфликт, 
давајќи им пристап до стопанските производи, основни за нивно 
преживување, кога истите не може да ги обезбедат со сопствени средстеа; 

�� Економска рехабилитација: да им помогне на жртвите од конфликт да ги 
обноват своите средства за производство и, онаму каде што тоа е можно, 
повторно да станат незаеисни. 

Ублажување... 

МКЦК превзема акција веднаш штом ќе открие знаци на криза, потсетуваќи ги 
властите во врска со заштитата што им следува на цивилите според хуманитарното 
право, вклучувајќи почитување на нивните личности и имоти. Ако населението 



страда од економски проблеми со очигледно осиромашување и ако нивните 
средства за производство се недоволни или со изгледи да станат неадекватни, МКЦК 
интервенира со обезбедување на економска помош. Тука може да биде вклучена 
дистрибуција на храна за да се помогне стопанството, помош наменета за промена и 
интензивирање на производството, или заштита на стоката од страна на ветеринарни 
служби. Таму каде што тоа е можно, МКЦК дава приоритет на активностите поврзани 
со економската поддршка. Меѓутоа, многу често, потребни се и други видови 
помош, бидејќи МКЦК е немоќен да го спречи процесот на осиромашување и 
декапитализација генерирани од конфликтот. Кога тоа се случува, МКЦК обезбедува 
помош за преживување; испорачуеајќи основни производи што не може повеќе да се 
добијат со сопствени средства за производстзо на жртвите. 

... и повторно опоравување 

Кога работите почнуваат да се подобруваат, населението бара помош за 
опоравување и повторно стекнување на независност така што операциите за помош 
за опстанок и друг вид на помош може евентуално да престанат. Програмите 
на МКЦК за рехабилитација имаат за цел да ги обноват и зајакнат средствата за 
производство преку бројни активности, вклучувајќи дистрибуција на семенски 
материјал, земјоделски алати и опрема за рибарење, обезбедување на ветеринарски 
лекови или рехабилитација на системите за наводнување, за да им се помогне и на 
резидентните и на раселените лица да ги задоволат своите потреби. 

Крај

Во минатото, итната помош и програмите за пазвој се сметаа како различни 
и одвоени сфери што бараат различен вид на одговор. Сега се повеќе се прифаќа, 
нивната меѓусебна врска со што се доаѓа до поширок пристап кога е во прашање 
хуманитарната помош. Така, кога се превземаат активности за економска 
рехабилитација, со создава врска со програмите за развој, со што се овозможува 
непречена транзиција од фаза на итност во фаза на развој. Агенциите за развој 
тогаш мора да ја превземат палката, инвестирајќи ресурси и човечка сила за да се 
намали структуралната ранливост што може да охрабри повторна појава на криза.

Вода и живеалиште 

Програмите на МКЦК за вода и живеалиште имаат за цел да: 
�� обезбедат жртвите од вооружени конфликти да имаат вода за пиење и 

домашна употреба;
�� го заштитат населението од еколошки ризици пре-дизвикани од рушењето 

на системите за вода и живеалиштата. 

Живеалиште е термин што ги означува не само границите на домот, туку и 
неговата врска со пошироката околина и луѓето што живеат во него 

Дури и во мирно време, милиони луѓе во светот имаат по-тешкотии да добијат 
пристап до чиста вода за пиење, исправно живеалиште и при-стојна санитарна 
заштита. Проблемот се усложнува за време на војна кога се слу-чува уништyвање на 
инфраструктурата, а масовното раселување може да изложи милиони луѓе на смрт 



и болести. Во огнот на војната, изворите на вода може намерно да се гаѓаат; луѓето 
можеби ќе мораат да ги напуштат своите домови и да бараат вода во непријателска 
околина; или инфраструктурата што обезбедува вода може да биде оштетена во 
борбите. 

Драматично зголемување на болести предизвикани или пренесувани од 
вода, како што се дијареа, тифус и колера се директни знаци за прекинување на 
овие системи за опстанок на животот. Понатаму, недостатокот на вода го намалува 
производството на храна, ја влошува состојбата со сиромаштијата и болестите, 
предизвикуваат големи миграции и ro поткопува моралниот авторитет на државата. 
Бидејќи водата и живеалиштата се основни за преживување, обезбедувањето 
пристап до нив е приоритет на хуманитарните организации. За да се обезбеди 
пристап до водата, да се подобри хигиенското ниво и да се заштити околината, 
МКЦК спроведува бројни активности како што се: 

�� рехабилитација на постројките за третман на вода, дистрибутивните 
мрежи или гравитационите системи за вода поврзани со пумпните станици;

�� изградба на бунари, опслужување и заштита на изворите за вода и 
системите за одводнување, изградба на цистерни за вода;

�� прочистување и дистрибуција на вода за пиење;
�� изградба и рехабилитација на клозети и канализациони системи;
�� собирање и третман на отпад, вклучувајќи и болнички отпад;
�� обновување и реконструкција на здравствените капацитети и школи;
�� работа на инфраструктурата на местата на притвор, за да им се овозможи 

на лицата да ги задоволат минималните потреби за вода и да се обезбеди 
пристојна санитарна заштита и животни услови; 

�� поставување и организирање на кампови за раселени лица; 
�� воведување на програми за контрола, заштита на прехранбени производи, 

деконтаминација на животен простор, намалување на потрошувачката на 
енергија и користење на алтернативна енергија.

Здравствени служби 

Целта на здравствените програми на МКЦК е на жртвите од конфликти да 
им гарантира пристап до основна превентивна и исцелувачка здравствена грижа 
во соrласност со универзално прифатен стандард. Како директно влијание од 
конфликтот, луѓето може да бидат убиени, повредени или раселени, медицинските 
структури да бидат уништени а снабдувањето прекинато. Во текот на борбите, голем 
број на лица кои се ранети стануваат жртви на заразни заболувања или се погодени 
од слаба исхрана, со што може да дојде до епидемии што мноry брзо може да ги 
надмине капацитетите на постојните локални здравствени служби. 

Во меѓyвреме, како директна последица од конфликтот, уништувањето на 
здравствените капацитети, недостатокот на квалификуван персонал и недостатокот 
на лекови, може да значи дека поголемиот број на обични здравствени проблеми 
не се третираат а основните здравствени служби, како што се преднаталната 
грижа, програмите за вакцинација и планираните операции се оставаат настрана. 
Затоа, покрај пружањето итна помош за оние што се во најтешка ситуација, а за да 
се обезбеди обновување или одржување на нормалните здравствени служби, од 
суштинско значење е и поддршката на постојниот здравствен систем. 



Целосен спектар на здравствена грижа 

Активности на МКЦК поврзани со здравството опфаќаат:
�� реконструкција или рехабилитација на згради; 
�� поддршка во радоводењето;
�� обука на медицински персонал и епидемиолошка контрола;
�� ревитализација на службите за имунизација; 
�� испорака на основни лекови и медицинска опрема;
�� позајмување на странски медицински тимови/хирурзи 

За да се спречи нарушувањето на службите за примарна здравствена 
грижа предизвикано од конфликт МКЦК, во најголема можна мерка, обезбедува 
директна помош на постојните здравствени центри и локални болници, со активно 
учество на општините каде што се помага. Во случај кога се појавува глад па 
дури и изгладнување, се формираат центри за исхрана на деца што страдаат од 
неисхранетост, контролирани од медицински персонал. 

Неисхранетите деца, освен тоа што се соочуваат со смрт заради глад, се 
крајно подложни на болести и инфекции. 

Воена хирургија 

Долгогодишното искуство на МКЦК во третирањето на жртви од војна му 
овозможи значително усовршување во таа област. Хирурзите на МКЦК обучуваат 
странски медицински персонал што волонтира во оваа орrанизација а кој нема 
искуство во таа специфична област и во однос на техниките што се бараат на 
теренот. Тие исто така ги учат локалните доктори на овие вештини, за да може 
истите откако тимовите на МКЦК ќе си заминат да ги превземат и да продолжат со 
лекување на ранетите. На меѓyнародно ниво, секоја година се организираат курсеви 
и работилници, како што се на пример курсевите HELP (Здравствени вонредни услови 
кај бројно население), што му овозможува на МКЦК да го размени своето знаење и 
искуство. Докторите на МКЦК издаваат прирачници за воена хирургија и даваат свој 
прилози во стручните списанија. 

Во небезбедна средина, nристапот до ранетите и нивниот транспорт до 
болница може да претставува голем проблем. МКЦК, во партнерство со локалниот 
Црвен крст или Црвената полумесечина, развива програми за давање прва помош и 
евакуација и транспорт на ранети пациенти. 

МКЦК исто така го зголемува капацитетот на националните друштва, за тие да 
можат да одговорат на потребите во итни ситуации, на пример водење на курсеви 
за прва помош за волонтери, во кои спаѓаат организација и техники за спасување. 
МКЦК , за да им помогне во подготовката за вонредни состојби, на националните 
друштва може да им обезбеди опрема за комуникација и амбулантни возила. 

Здравствена заштита во затвори 

Медицинскиот персонал на МКЦК секогаш ги придружува делегатите 
при посетите на местата на притвор, за да ја испита здравствената состојба на 
притворените лица и да открие дали има последици по нив како резултат на 
малтретирање, било физичко или психичко. Докторите и медицинските сестри кои 



ги вршат овие посети се добро упатени во специфичните пробпеми на здравјето 
во затворите, како што е хигиената, епидемиологија, прехрамбените потреби и 
недостатокот на витамини. Најпрво, тие ги идентификуваат приоритетните јавни 
здравствени проблеми во затворите што треба да се контролираат. Кога опасноста од 
некој здравствен проблем во затворот е толку голема што го надминува капацитетот 
на казнено поправниот здравствен систем, МКЦК применува контролни програми, 
за да одговори на проблемите како што се туберкулоза, HIV / AIDS и недостаток на 
витамини. 

За утврдување на здравствените проблеми на притворените лица, за да се 
направи правилна медицинска проценка за тоа дали притворените лица се жртви на 
измачување или на други облици на свирепо, нехумано и понижувачко однесување, 
исто така е потребна обука и знаење. 

Повторно да се чекори и да се работи 

Повредите предизвикани од нагазни мини или од други експлозивни оружја 
можат да доведат до ампутирање, сериозен инвалидитет и психолошка траума. 
Таквите повреди бараат во прв ред специјални операции и постоперативна нега, како 
и рехабилитација и психолошка помош на подолг рок. Сите земји немаат средства 
да обезбедат специјализирана нега и социјални бенефиции што им се потребни 
на воените инвалиди. МКЦК, за да им се помогне на инвалидизираните лица да 
бидат повторно подвижни, и во многу случаи да им помогне да стекнат економска 
независност, има отворено околу 30 работилници за протези и ортопетски помагала 
во светот, коишто произведуваат вештачки екстремитети, патерици и инвалидски 
колички. Се внимава да се употребува соодветен материјал и локалниот персонал да 
се обучи да произведува резервни делови и нови пома- гала. Кога ќе се врати мирот, 
наполно опремените работилници може да се пре- дадат на локалните здравствени 
органи. 

Запознавање со правилата

Превентивната работа на МКЦК е дизајнирана така да ги спречи штетните 
ефекти од војната и нив да ги одржува на минимум. Вистинскиот дух на меѓyнародното 
хуманитарно право се состои во тоа да се употребува оrраничена сила и истата да 
се применува пропорционално на целите. Затоа, организацијата бара nромовирање 
на сите хуманитарни принципи за да ги спречи, или барем да ги ограничи најлошите 
ефекти на војната. 

Превенција преку комуникација 
Во своите превентивни програми, МКЦК за целна група ги смета посебно оние 

лица и групи коишто се жртви на вооружени конфликти или оние што може да rи 
спречат или олеснат дејствувањата на МКЦК. Овие групи ги опфаќаат вооружените 
сили, полицијата, безбедносните сили и другите лица кои носат оружје, лицата кои 
донесуваат одлуки, јавните личности на локално или меѓународно ниво, и имајќи ја 
предвид иднината, тинејџерите, студентите и нив- ните наставници. 

Стратегијата зад овие активности опфаќа три нивоа:
�� запознавање - градење;



�� промоција на меѓународно хуманитарно право преку предавања и обука;
�� интеграција на хуманитарно-то право во официјалната правна, образовна 

и оперативна наставна програма. 

Најважна цел е да се влијае врз ставовите и врз однесувањето на луѓето за да 
се подобри заштитата на цивилите и другите жртви за време на вооружен конфликт, 
да се олесни пристапот до жртвите и да се подобри безбедноста на хуманитарното 
дејствување. 

Почитување и гарантирање почит 
Државите имаат законска обврска да гарантираат дека нивните вооружени 

сили се целосно упатени во законот за вооружен конфликт и во универзалните 
хуманитарни принципи на сите нивоа во синџирот на командата и дека истите 
ги применуваат во сите ситуации. МКЦК промовира систематско опфаќање на 
хуманитарното право и принципите во воената обука (командни и процедури на 
обука) и им помага на државите во овој процес.

Бидејќи силите на законот и редот мноry често се повикуваат да интервенираат 
во ситуации на внатрешни немири и насилства, МКЦК исто така работи со полицијата и 
безбедностите сили, за тие да добијат систематска обука во однос на хуманитарното 
право, човековите права и универзалните хуманитарни принципи. 

Во многу од денешните вооружени конфликти – кои главно се внатрешни 
директно вклучени во борбите се нерегуларни вооружени лица коишто многу 
малку или пак воопшто не се обучени. Неодамнешните примери во светот покажаа 
како зголемениот број на вооружените групи доведе до видливи злоупотреби на 
цивилното население и го загрозија доставувањето на хуманитарна помош. МКЦК 
настојува да воспостави односи и контакти со сите протагонисти во конфликтот. На 
тој начин, тој овозможува подобро запознавање со активностите и работните методи 
на МКЦК и на Црвениот крст и Црвената полумесечина, така полесно пристапува до 
жртвите и обезбедува безбедност на хуманитарните работници.

Важно

МКЦК се залага лицата што донесуваат одлуки и јавните личности, како што 
се членовите на парламентот, членовите на невладините организации, новинарите и 
другите влијателни лица да го запознаат хуманитарното право и да ја добијат нивната 
подршка во обезбедување на неговото применување. За таа цел, тој се ангажира во 
“хуманитарна дипломатија”. 

Тука спаѓа: 
�� воспоставување и одржување мрежа на контакти;
�� запознавање на владите, властите и цивилното општество со нивните 

одговорности во поглед на хуманитарното право;
�� идентификување и обука на различни локални партнери;
�� поставување или помаѓање при организирање на системи за навремена 

опомена. 



Подобра иднина 

За да дојде до идните одлучувачи и јавни личности, МКЦК контактира со 
водечките универзитети со цел да ги охрабри да го вклучат хуманитарното право 
во наставната програма што ја нуди особено правниот факултет. Што се однесува 
до војската, МКЦК им пристапува на соодветните власти, ги обучува инструкторите, 
создава материјал за обука и одржува мрежа на контакти во академскиот свет. 

Во настојувањата да дојде до сите сегменти на општеството и да го вклучи 
хуманитарното право како дел на основното образование, МКЦК им помага 
на министерствата за образование и другите образовни тела да го вклучат 
хуманитарното право и соодветните теми во програмите на средните училишта. По 
успешната примена на таквите програми во неколку земји од поранешниот Советски 
сојуз, МКЦК издаде 20-часовен образовен материјал, “Откривање на хуманитарното 
право” , наменет за воспитувачите во целиот свет.

Побезбедни чекори 

Мините и неексплодираните оружја (UXO) u понатаму земаат ужасен данок во 
многу земји погодени од вооружен конфликт или по завршувањето на конфликтот. 
Спогодбата од Отава за забрана на нагазни мини стапи на сила, но расчистувањето 
на поставените мини е бавен процес и во некои случаи, и покрај забраната, мини 
сеуште се поставуваат. Ова значи дека уште многу години ќе има повреди кај 
цивилното население предизвикани од мини u UXO инциденти. Целта на МКЦК е 
долгорочно да ги намали овие бројки. 

Се додека не се расчисти земјиштето посеано со мини, свеста за мините 
ќе остане важен елемент на активно-стите поврзани со мините. Во погодените 
земји, МКЦК ја врши потребната проценка и собира податоци за инцидентите кои 
настануваат ни како резултат на постоење на мини. Информациите за тоа како и 
зошто некој бил убиен или повреден му овозможува на МКЦК да го оцени обемот 
на свест на луѓето во однос на ризиците предизвикани од мини и UXO. Потоа тој 
работи со погодената заедница за да најде соодветни технички, економски или 
информативни решенија, за да им помогне да ги избегнат опасностите кога се живее 
во средина посеана со мини.

Луѓе во војна 
Во 1999, година што ја одбележува 50-годишнината од Женевските конвенции, 

МКЦК започна една независна светска консултација за правилата за вооружени 
конфликти. Консултацијата беше извршена во 12 земји погодени од конфликт 
во последната декада – Авганистан, Босна и Херцеговина, Камбоџа, Колумбија, 
Ел Салвадор, Грузија - Абхазија, Израел, окупираните територии и автономните 
територии, Либан, Нигерија, Филипини, Сомалија и Јужна Африка. 

Во секој од наведените случаи МКЦК, во соработка со Црвениот крст и Црвената 
полумесечина, сnроведе испитување на јавното мислење со репрезентативен 
примерок од населението на одредена земја, како и детални интервјуа, при што 
целни групи со оние што се вклучени или директно погодени од конфликтот. Заради 
споредба се noбapa и мислење од луѓето од Франција, Русија, Швајца- рија, Велика 
Британија и Соединетите Американски Држави. 



Идејата се состоеше во тоа цивилите и борците да го слоделат своето искуство 
и мислење во однос на различните аспекти на војната, кои се основните правила што 
треба да се применуваат и зошто овие правила честопати се прекршуваат. Вкупно беа 
собрани и обработени 20.680 прашалници, опфатени 105 целни групи, а беа водени 
324 приватни интервјуа. Како резултат беше добиено едно од најиновативните 
емпириски социјални истражувања кои досега биле направени во врска со војната. 

Овој материјал беше архивиран со избришани лични податоци со цел да се 
зачува приватноста на учесниците во студијата. МКЦК, во соработка со академски 
институции, прави понатамошни анализи настојувајќи да го објасни јазот помеѓy 
убедувањата на луѓето и нивното однесување во ситуации на вооружени насилства, 
како и да ги одреди импликациите кои ги има истражувањето во однос на 
хуманитарното право и дејствување.

Соработка на национални друштва

Целта на активностите за соработка на МКЦК е да го зајакне капацитетот 
на националните друштва, за тие да бидат во можност да ги исполнат своите 
одговорности како институции на Црвениот крст и Црвената полумесечина, во 
обезбедување на хуманитарни услуги во нивните сопствени земји. МКЦК особено им 
помага и им дава поддршка на националните друштва при нивните активности за: 

�� обезбедување помош на жртвите од војна и внатрешни немири (подготве- 
ност и одговор);

�� промовирање на меѓународното хуманитарно право и ширење знаење за 
принципите, идеалите и активностите на Движењето;

�� обновување на семејните врски, како дел на светската мрежа на Службата 
барање на Црвениот крст и Црвената полумесечина. 

Заедничка помош 
Во земји погодени од конфликт, националните друштва и МКЦК работат 

заедно за да го ублажат човековото страдање, преку вршење заеднички операции 
за помош на жртвите. Таму каде што има конфликт или внатрешен немир, МКЦК ги 
координира сите активности на компонентите на Движењето и им помага на локалните 
национални друштва преку различни мерки за зајакнување на капацитетот, главно во 
областа на раководењето со операции и развој на човековите ресурси. 

Со оглед на тоа што националните друштва и МКЦК имаат заедничка 
одговорност при обезбедувањето помош за жртвите од конфликт, тие имаат потреба 
еден од друг за да ја исполнат оваа заедничка мисија. МКЦК има развиено висока 
стручност во развојот и промовирањето на хуманитарното право и основните 
принципи, како и големо искуство во однос на дејствувањето при конфликти, 
вклучувајќи ја и службата барање, што е примарна одговорност на секое национално 
друштво. Ова специфично знаење е од голема важност за сите национални друштва, 
коишто можат да сметаат на поддршката на МКЦК за подобрување на своите 
активности во овие области. 

И обратно, широката мрежа и темелното познавање на локалните услови 
што ги обезбедуваат членовите на Националните друштва, се основни вредности на 
МКЦК при планирањето и спроведувањето на неговите операции. 

Овие главни области на соработка на МКЦК со националните друштва 
опфаќаат:



�� обезбедување техничка експертиза и материјална и финансиска помош 
на националните друштва, за да им помогне во развојот на нивните 
капацитети, структурни и работни односи, за тие да можат ефективно и 
ефикасно да ги извршуваат своите задачи и одговорности; 

�� давање совети и поддршка на националните друштва за исполнување на 
условите за признавање како друштво на Црвен крст или Црвена полумесечина, 
за усвојување и ревизија на статутите и за други правни прашања, посебно за 
применување или почитување на хуманитарното право;

�� промовирање на размена на оперативни информации и координирање 
на активностите меѓy компонентите на Движењето, чија цел е најдобро 
можно искористување на расположивите ресурси и давање придонес во 
заедничкото дејствување за помош на жртвите од вооружен конфликти и 
внатрешни немири, како и пружање помош на корисниците во согласност 
со Договорот од Севиља (види стр.10). 

Заедничките активности се вршат во консултација и во соработка со 
Меѓународната федерација, која има водечка улога во давање помош на 
националните друштва во нивните се вкупни напори за развој.

Односи со други организации

Во последните години, бројот на агенциите и организациите што работат во 
хуманитарната област е значително зголемен. Иако тоа доведува до подобрување 
на целокупниот капацитет за реагирање при кризни ситуации, тоа може исто така да 
води кон забуна, дуплирање, конкуренција и недоразбирање. 

За да се обезбеди поефикасно функционирање на хуманитарните активности, 
МКЦК се консултира и ги координира своите дејства со бројни меѓународни и 
невладини организации што работат во ист контекст, притоа задржувајќи ја својата 
независност. 

Во рамки на своите хуманитарни активности тој придава голема важност 
на тоа сите организации од сличен тип да го разберат неговиот пристап и улога, 
за да постои усогласена соработка и комплементарност на теренот. Превземени 
се напори за да се востанови стандардизиран пристап и кодекс на однесување 
во хуманитарната работа. МКЦК е една од страните што стои зад “Кодексот на 
однесување на Движењето на Меѓyнародниот Црвен крст и Црвената полумесечина 
и невладините организации (НВО) во давање помош при катастрофи”, и тој ги 
поддржува сите напори што имаат за цел квалитетно работење на терен. 

Претставник на жртвите 

МКЦК присуствува на периодичните состаноци на меѓyнародните и регионалните 
организации, било како набљудувач или како гостин и учествува во дебати чија тема се 
прашања од хуманитарна природа, со цел да го сврти вниманието на проблемите на 
жртвите и да бара дипломатска поддршка за своите хуманитарни активности. 

Така, на пример, МКЦК има статус на набљудувач во Генералното собрание на 
Обединетите нации, соработува со Координаторот на Канцеларијата на Обединетите 
нации за хуманитарни прашања (ОСНА) и, како постојан гостин, присуствува на 
состаноците на Меѓуагенцискиот комитет, координационото тело коешто ги вклучува 



главните хуманитарни агенции на Обединетите нации, Меѓународната федерација и 
НВО. МКЦК, според потребите, исто така ги координира своите активности со оние на 
другите организации, вклучувајќи ја и Канцеларијата на Високиот комесаријат за бегалци 
на Обединетите нации (UNHCR) потоа Фондот за деца на Обединетите нации (UNICEF), 
Светската програма за храна (WFP) u Светската здравствена организација (WHO). 

Покрај тоа, МКЦК оддржува постојани контакти со:
�� Советот на Европа; 
�� Организацијата за безбедност и соработка на Европа (ОSСЕ);
�� Организацијата на Африканското единство (OAU);
�� Организацијата на исламската конференција (OIC);
�� Движењето на неврзаните (NAM);
�� Организацијата на Американските држави (ОАЅ);
�� Лигата на Арапските држави;
�� Интерпарламентарната унија (IPU). 

Односи со војска 

Последните години е забележана поблиска врска меѓу военото и 
хуманитарното дејствување, до точка каде што повеќе не е јасно каде завршува 
едното, а каде почнува другото. МКЦК ја издигна својата загриженост за овие појави 
на меѓyнародно ниво, бидејќи смета дека независната и непристрасна природа 
на хуманитарното дејствување и неопходноста на обезбедување заштита и помош 
на сите жртви без дискриминација, е императив сите хуманитарни активности да 
бидат водени независно од политички и воени размислувања и цели. Во исто време, 
МКЦК верува дека постои широко поле за конструктивна интеракција и соработка 
меѓу хуманитарните организации и војската, што може да се зајакне со заедничка 
консултација. И покрај тоа, тој продолжува да се залага за одржување на јасна 
дистинкција - и суштински и појавно - меѓy воените и хуманитарните операции (види 
исто така Превентивно делување, страна 34). 

Односи со приватниот сектор 

Со напредокот на глобализацијата, приватниот сектор игра се поважна улога 
во меѓународните односи. Некои мултинационални корпорации имаат се поголемо 
влијание врз воените состојби и врз страните во конфликтот. 

Затоа, МКЦК неодамна усвои опсежна стратегија со уел да ги развие своите од- носи 
со здружениот свет на кохерентен начин. Првата цел на оваа стратегија е да воспостави 
дијалог со приватниот сектор, базиран врз промоција на хуманитарните принципи. 
Втората цел е да ја зајакне ефикасноста и професионализмот на МКЦК преку размена со 
приватниот сектор, односно, да ги користи специичните способности и компетенции, да 
ја подобри политиката на набавки и да ги забрза напорите за обезбедување на средства.

Кој работи за МКЦК? 

МКЦК вработува доктори и возачи на камиони, агрономи и сметководители, 
нутриционисти и секретари, медицински сестри и столари, правници и механичари. 
Одвреме навреме од скоро секоја професија се бара да ја стави својата стручност и 
добра волја во функција на хуманитарната кауза. 



Делегати и стручни лица 
Постојат два типа на странски персонал на терен: делегати и стручни 

лица. Млади мажи и жени на возраст меѓу 25 и 35 години може да бидат обучени 
да станат делегати на МКЦК, под услов да бидат слободни да патуваат, да имаат 
универзитетска или еквивалентна диплома и да зборуваат англиски и француски. 
Тие мора да покажуваат снаодливост и тактичност, независност и способност за 
тимска работа. Тие мора да бидат подготвени да живеат во многу непредвидливи 
ситуации каде дури и нивните животи можат да бидат во опасност. Делегатите вршат 
посети на лица лишени од слобода, организираат и имплементираат програми за 
помош и шират знаење и свест за меѓународното хуманитарно право.

Делеrатите не се единствените коишто ги нудат своите способности. Луѓе 
од различни професии извршуваат мисии за МКЦК што обично траат од 6 до 12 
месеци. Овие стручни лица, кога почнуваат да работат за МКЦК, обично треба да 
имаат тригодишно професионално искуство. Критериумите за регрутирање се 
пофлексибилни отколку оние за делегатите, во однос на годините, граѓанскиот 
статус и јазичните способности. 

Канали за регрутирање и можности за кариера

Швајцарските граѓани и резиденти директно се регрутираат од главната 
дирекција на МКЦК во Женева, додека кандидатите кои не се од Швајцарија 
конкурираат во своите национални друштва на Црвен крст или Црвена полумесечина. 
Процедурите за регрутирање на нешвајцарските граѓани се регулираат со договори 
меѓy МКЦК и односните национални друштва. Делегатите може да напредуваат на 
позиции со поголема одговорност на терен како на пример шеф на канцеларија, шеф 
на делегација, или регионален делегат, или да се специјализираат како координатори 
за одредени активности во области како што се заштита, помош или служба 
барање. За искусните делегати, постојат можности за напредување во кариерата во 
дирекцијата во Женева. Тие опфаќаат позиции на одговорен за оперативен сектор 
или одговорни позиции во други области, како на пример раководење со персонал, 
обезбедување на средства и комуникации. Специјалистите може да напредуваат 
во својата кариера со превземање поголеми одговорности, било на терен или во 
главната дирекција, во своите области на стручност. 

Привлекување на локален персонал 

МКЦК исто така на лице место вработува национален персонал. Тие лица 
работат како преведувачи,теренски работници или сметководители, помагаат при 
здравствени активности, дистрибуираат артикли за помоши, собираат пораки на 
Црвениот крст. Се поголем број на локално регрутиран персонал се испраќа на 
мисија за да работи во делегациите на МКЦК во други земји. Во земјите каде што 
работи МКЦК, персоналот на Црвениот крст и Црвената полумесечина работи заедно 
со делегатите, ставајќи ги на располагање своите стручни вештини и познавање на 
теренот и луѓето. 



Комитет 

Комитетот е највисокото тело кое ја креира политиката на МКЦК. Тој се 
состои од 15 до 25 лица со швајцарско државјанство, кои делуваат како приватни 
лица. Неговите членови се кооптирани; со други зборови потенцијалните членови 
се покануваат да се придружат. Комитетот се состаува редовно за да ја дефинира 
доктрината на МКЦК и неговата генерална политика, и тој врши надзор на 
активностите на организацијата. 

Комитетот е составен само од швајцарски граѓани - специфичност на МКЦК 
која се должи на неговото основање во Женева од државјани на традиционално 
неутрална земја - а тоа гарантира дека дејствувањето на МКЦК на меѓyнародно ниво 
ќе биде исклучиво хуманитарно, независно, непристрасно и неутрално.

Фактот што членовите на Комитетот се од иста националност, не значи дека 
персоналот на МКЦК е исклучиво швајцарски. Секако, МКЦК ја започна политиката 
на “интернационализација”. Денес, и во главната дирекција и на терен, МКЦК 
вработува голем број на лица што не поседуваат швајцарски пасоши. 

Како се финансира МКЦК?

МКЦК се финансира со придонеси од:
�� Државите потписнички на Женевските конвенции (влади);
�� Друштва на Црвениот крст и Црвената полумесечина;
�� Наднационалните организации (како што е Европската заедница);
�� Јавни и приватни извори.
�� Сите придонеси се на доброволна база и може да бидат во вид на:
�� Готовина
�� Стока, како што е храна (ориз, грав, зејтин, итн.) и/или непрехрамбени 

артикли (како што се возила, кебиња, пластични покривки, кујнски 
прибори и шатори);

�� Услуги, како што е специјализиран персонал. 

Апели за средства 

За да ги добие потребните средства, МКЦК лансира апели обично еднаш 
годиш- но. Во апелите се објаснуваат проблемите и потребите што МКЦК одлучил да 
ги разреши и целите што си ги поставил во дадената година. Апелите ги опфаќаат 
активностите на МКЦК во неговата дирекција, од една страна, и неговите операции 
на терен, од друга страна. Бројот и интензитетот на ситуациите опфатени од МКЦК 
варираат од година во година, во зависност од буџетите. Меѓутоа,генералниот 
тренд во последната декада е реагирање во зголемен број конфликтни ситуации и 
зголемување на буџетот на МКЦК.

Брзо дејствување 
Како и многу други организации МКЦК не чека да добие средства пред да 

почне да дејствува. Напротив, штом одлучи да одговори на итните потреби на терен, 
тој дејствува веднаш. 



Меѓyтоа, во некој одреден период, МКЦК може да има ограничени резерви за да 
ги покрие своите операции. На тој начин тој превзема финансиски ризици и смета на 
своите соработници да настапат со потребните средства колку што е можно поитно. 
Бидејќи средствата се ограничени, МКЦК води сметка не само неговите операции и 
активности да одговорат на основните потреби и да имаат реална димензија, туку 
исто така буџетите да бидат во согласност со очекувањата на неговите соработници. 

Додека МКЦК настојува да ја задржи оваа рамнотежа, постоењето на 
институцијата и нејзината способност да работи секогаш зависи од добрата 
волја на меѓyнародната заедница да ги задоволи неговите финансиски потреби. 
Придонесите мора да се доставуваат на време за да можат да се употребат со 
доволна флексибилност, онаму каде што се потребни во време и за оној за кого се 
најпотребни. 

Барања на донаторот наспроти оперативната 
флексибилност на МКЦК 

Поголемиот дел од готовината за финансирање на теренските операции 
на МКЦК доаѓа од околу 20 владини и наднационални донатори. Меѓyтоа, се 
прават големи напори да се прошири бројот на постојаните донатори. Буџетските 
потешкотии или внатрешните контролни структури во рамките на разните држави 
донатори, понекогаш ги тера истите “однапред да ги наменат” своите донации за 
МКЦК, поднесувајќи посебни услови и барања. МКЦК се согласува со тоа, под услов 
да не бидат загрозени рамнотежата и независноста на неговите операции. Инаку, 
условите што се врзуваат со придонесите се разгледуваат заедно со донаторот. Ако 
не се постигне договор во врска со предложените финансиски средства, прилозите 
може да се одбијат. За среќа ова се случува многу ретко.

 






